
buone spalle.

Ru. Mo alla fe cha la fie per sbertezare.

Be. Mo ben, a sberteze ben an mi.

Ru. Mo vie via toncha, andon, andon a cha, che al sangue del cancaro, aldi.

Be. Me pi a cha toa, mo sa ge vegno, no me far dire.

Ru. Aldi serore, da chi inanzo, a crezo cha no proesse me la maor duogia, cresi ch'andasea per cha cercandote con fasea un can rabioso.

Be. Que volivitu provare, desgratiò che ti è?

Ru. Se te me volivi ben.

Be. No saivitu se tin volea? mo dime un puoco, que sarae sto quella desgratia che foesse sto con ti con a fasea, sipiando cosi da puoco con ti è?

Ru. Potta a son da puoco, a se pur an ben zugare.

Be. Mo si de quel ti è bon, mo da far un servisio per cha te no te rivi me de drizzare el cul dal scagno, chal besogna che mette mi le man sempre me in agno cosa, mi de chive, mi de live, mi de su, mi de zo, mi de sotto, mi de sora, el besogna che mi te vage derzando in massaria, mi cha tegne monde le pignatte, mi le scuelle, mi cha fage in ca, mi cha fage fuora de cha, e po quando a seon in letto, cha se dessan consegiare, con se de fare mario e mogiere, tuo duormi co fa un zocco, te par cha sa no t'haesse vogiu ben cha sarae sto con ti tanto, an bel mestiere?

Ru. Te di vero, mo ti mel divi dire, que segi mi cha son grosso.

